Hofmannswaldau, Christian Hofmann von: Auff eine hochzeit (1697)

1 Man fragt mich was die ehe sey?

Das kan ich warlich keinem sagen;

Denn dacht ich gleich den kopff entzwey/
So kont ich doch in vierzehn tagen/

Und war ich auch nur gantz allein/

Nicht mit mir selber einig seyn.

7 Man lese vor und hinter sich/

8 Die ehe ist und bleibet ehe;

9 Und ist es so gar wunderlich/

10  Dal ich es selber nicht verstehe/

11 Wie zwey und eins/ und eins und zwey

12 Nur eins und doch gedoppelt sey.

13 Das ist ein seltzam einmabhl ein/

14 Wann zwey auff eins gerechnet werden.
15 Soll dif3 in aller einnahm seyn/

16 So ist kein besser ding auff erden:

17 Doch das behélt die eh vor sich/

18 Drum ists so wunder-wunderlich.

19  Das capital ist bey dem mann/

20 Hab ich wohl ehmahls héren sagen;
21 Und was an renten fallen kan/

22 Das musse dann das weibgen tragen.
23 Ich weil3 es nicht/ es steht dahin/

24 Ich bleibe noch auff meinem sinn.

25  Zwey hertzen sollen eines seyn/

26 Sol spricht man/ sey die eh vollkommen.
27 Dif3 will mir gantz und gar nicht ein/

28 Dal’ eine muf3 ja seyn genommen:

29 So eins des diebstals sich beschwert/

So ist das andre henckens werth.

Und treten dann gleich zwey in eins/
So ist die sache nicht gehoben:

Denn wie man saget/ eins ist keins;
Und sind dann zwey in eins geschoben/
So mussen beydes zwey und ein

Nicht mehr als keins und nichtes seyn.

Auch hat kein theil ein gantzes hertz;
Denn ist es ja bey einem jeden/

So ist ihr lieben nur ein schertz/

Und ist kein theil damit zu frieden/
Hat liebe keinen falschen schein/

So mul3 das hertz getheilet seyn.

Ist aber denn das hertz getheilt/

Wird jedes nur ein halbes tragen/

Wie wirde denn der bruch geheilt?
Da mdocht ein kalter brand zuschlagen.
Ein halbes hertz kan nicht bestehn/
Es muste denn auff steltzen gehn.

So kan man ein verliebtes hertz

Nicht doppelt/ auch nicht einfach nennen/
Nicht halb/ nicht gantz/ und ohne schertz/
Wenn ich die warheit sol bekennen/

So denck ich wohl und sag es frey/

Dal3 gar kein hertz in beyden sey.

Soll aber das das hertze seyn/

Das stets so zappelt und sich reget?
So bild ich mir wohl gantzlich ein/
Wenn erst der puls der liebe schlaget/
Dal die verliebten insgemein



60  Sonst nichts als lauter hertze seyn.

61 Herr brautigam was dincket euch/

62  Jhr habt das lehrgeld nun gegeben/

63  Seyd ihr euch beyd am hertzen gleich/
64  Die ihr zusammen sollet leben?

65  Wo nicht/ so saget mir dabey/

66  Bey welchem theil das meiste sey.

67  Doch halt ich/ wil3t ihrs selbst noch nicht/
68  Drum wird es auff erfahrung stehen/

69  Jhr solt noch heut vors liebs-gericht/

70 Da solt ihr eure part versehen/

71 Ich wette/ wenn ich gleich verliehr/

72 Die liebste hat mehr hertz als ihr.

